
Søknad om tilskot til økonomisk stønad Dragrace 2026 
 

Utval Utvalssak Møtedato 
Formannskapet   

 
Endeleg vedtaksrett i saka har formannskapet. 
 
Dokument i saka: 
Søknad om økonomisk stønad 
Budsjett 2026 
Kalkulator verdiskaping Dragrace 2026 
 
 
Bakgrunn for saka: 
Fyresdal Motorsportklubb (FMSK) arrangerte helga 11-12 juli NM i Dragrace og Street legal 2026 
i Fyresdal. Det var også i år ein liten bilutstilling for eldre bilar inne på området. Anslaget for 
besøkande denne helga var ein stad mellom 2000-4000.  
 
FMSK har med få unnatak, arrangert Dragrace i Fyresdal årleg sidan 2011. Arrangementa har 
hatt ein høg arrangementsteknisk standard, og har status som NM runde hos Norges 
Bilsportforbund og Norsk Motor Klubb. FMSK arrangerer no annan kvart år, seist altså i 2024. 
 
Fyresdal Motorsportklubb søkjer om kr 100.000,- i økonomisk stønad til gjennomføring av 
Dragrace 2026 i Fyresdal. 
 
 
Vurdering: 
Saka er vurdert ut frå strategi i Kommuneplanen sin samfunnsdel Fyresdal kommune 2023-
2035 
Strategi for samfunnsutvikling, kultur og frivillige 

• Legge til rette for aktivitet for alle aldersgrupper, og som gjev tilbod til fleire generasjonar 
samtidig 

• Legge til rette for møteplassar 
 
 
Strategi for næring og arbeidsliv: 
Vidareutvikling av kommunen som turistdestinasjon: 

• Stimulere til utvikling av eksisterande destinasjonar 
 
 
NM i Dragrace og Street legal har i alle år vore svært godt besøkt og er eit populært 
arrangement i miljøet, som set Fyresdal på kartet og gjer mykje og god mediedekning for 
Fyresdal. Dette gjeld både i lokale og nasjonale aviser men også stor dekning i ulike sosiale 
kanalar.  



 
Det er budsjettert med om lag 580 000 i utgifter, og 707 000 i inntekter, inkludert i denne sum er 
evt. tilskot frå Fyresdal kommune. 
 
 
Motorsportklubben har rekna verdien av dugnadstimar i forbindelse med arrangementet til 3 
750 000 (2500 timar a 150 kr). I tillegg estimerer Motorsportklubben med eit 
verdiskapingspotensiale på ca 2,4 millionar til øvrige aktørar i bygda.  
 
Motorsportklubben har tidlegare år også fått støtte til arrangementet, seist i 2024 då dei fekk 
60 000 kroner.  
 
Dragrace og Street legal blei også i år ein suksess, med godt besøk og mange tilreisande.  
Samla besøk er antatt til om lag 2500-3000 i løpet av helga.  Dei har auka omsetnad i kiosk i 
forhold til budsjett, dei har ikkje enno full oversikt over utgiftene, men melder at enkelte 
kostnadspostar har auka betrakteleg med auke frå  10 % og opp mot 70 %. Dei forventar likevel 
at årets arrangement skal komme greitt ut økonomisk når sponsorinntekter, påmeldingsavgifter 
og økonomisk stønad takast med i totalrekneskapet. 
Fyresdal  motorsportklubb har hatt gode overskot dei åra dei arrangerer Dragrace, om lag  
kr 200-250 000 kvar gong. Det blir bruka om lag 2500 dugnadstimar ved kvart arrangement, og 
dette bør gje inntekter, elles kan det bli vanskeleg å motivere til engasjement. 
Eventuelt overskot etter arrangementet vil gå  til drift og aktivitetar for barn og unge i Fyresdal.   
 
Fyresdal motorsportklubb har dei to seiste åra ikkje søkt kulturmidlar.  Ved seiste fordeling av 
kulturmidlane fekk dei tildelt kr 23 500 i tilskot i kulturmidlar. Dette er enkle midlar å søkje på, og 
bør vere gode pengar i kassa til klubben og Fyresdal kommune oppmodar motorsportklubben til 
å søkje kulturmidlar når desse blir lyst ut. 
 
 
Konklusjon: 
Fyresdal kommune ser det som positivt at Fyresdal Motorsportklubb tar på seg å arrangere 
Dragrace i Fyresdal, og på den måten set fokus på Fyresdal som ein arrangementsplass også 
for motorsport.  
 
Fyresdal kommune gjev eit tilskot på kr 50.000,- til Fyresdal Motorsportklubb med løyving frå 
formannskapet sin konto 1112.470.  

Innstilling frå kommunedirektøren: 
Fyresdal kommune ser det som positivt at Fyresdal Motorsportklubb tar på seg å arrangere 
Dragrace i Fyresdal, og på den måten set fokus på Fyresdal som ein arrangementsplass også 
for motorsport. Fyresdal kommune gjev eit tilskot på kr 50.000,- til Fyresdal Motorsportklubb 
med løyving frå formannskapet sin konto 1 112.470. 
Rest att på formannskapet sin konto er då kr 51.000,-. 

